
Мұнай өндiретiн және мұнай өңдейтiн өндiрiс орындары қоршаған ортаға керi әсерiн тигiзедi. Сондағы ластаушы агенттердің бiрi – мұнай және мұнай өнімдері болып табылады. Мұнай өндiрудiң ұлғаюы топырақты мұнаймен ластау қатерiн өсiре беруде. Топырақтың мұнаймен контаминациясы ластанудың ерекше түрі болып табылады, себебі ол топырақтың өнімділігін сипаттайтын барлық негізгі қасиеттерін (физикалық, химиялық, биологиялық және морфологиялық) түбегейлі өзгертеді, оның сіңірімділік қасиеті өзгеріп, азот пен фосфордың жылжымалы қосылыстары күрт төмендеп кетеді. Экологиялық таза технология ретінде, жаңа әр түрлі әдістер қолданылып, мұнайға төзімді өсімдіктер қауымдастығын пайдаланылады. Ремедиация әдістері табиғатты қорғау технологияларының ең маңызды секторларының бірі болып табылады, яғни ластанған топырақтарды поллютанттардан тазарту.
Топыраққа төгілген мұнай және мұнай өнімдерінен тазалау үшін оларға белсендi көмiрсутек тотықтырушы микроорганизмдер штаммдарының әсерін және мәдени өсімдіктердің топырақтағы көмірсутектерімен ластануына тұрақтылығын тәжірибе жүзінде бақылау, осы кезде мұнайдың химиялық құрамындағы өзгерістерді анықтау.
Зерттеу нысаны ретінде қолдан ластанған топырақ және Ақшабұлақ мұнай-газ-конденсат кен орнының мұнайы. Мұнаймен ластанған топырақтарға отырғызылған өсімдік ретінде бидай дақылы пайдаланылды.
Топырақтарды Ақшабұлақ мұнай-газ-конденсат кен орны мұнайымен қолдан ластау барысында бидай дақылының әсері зерттелініп, әртүрлі концентрацияда мұнаймен ластанған өсімдіктер биомассасының өсімділігін сандық әдіспен анықтау жүргізілді.
Мұнаймен ластанған топырақты тазарту мақсатында мұнайға төзімді өсімдіктерді пайдалану мұнай өндіретін, тасымалдайтын және өңдейтін аймақтардағы экологиялық ахуалды жақсартуға мүмкіндік береді.
